Նախագիծ

ՀԱՄԱՁԱՅՆԱԳԻՐ

Ռուսաստանի Դաշնության կառավարության և Անկախ պետությունների համագործակցության միջև Անկախ պետությունների համագործակցության մասնակից պետությունների տարածքում կազմակերպված հանցավորության և հանցագործությունների այլ վտանգավոր տեսակների դեմ պայքարի համակարգման բյուրոյի՝ Ռուսաստանի Դաշնության տարածքում գտնվելու պայմանների մասին 

Ռուսաստանի Դաշնության Կառավարությունը և Անկախ պետությունների համագործակցությունը, այսուհետև` Կողմեր,

հիմնվելով 2005թ. նոյեմբերի 25-ի՝ ԱՊՀ մասնակից պետությունների տարածքում կազմակերպված հանցավորության և հանցագործությունների այլ վտանգավոր տեսակների դեմ պայքարի համակարգման բյուրոյի Կանոնադրության մասին ԱՊՀ կառավարության ղեկավարների խորհրդի Որոշման վրա,

ղեկավարվելով միջազգային իրավունքի հանրաճանաչ սկզբունքներով և նորմերով,

ձգտելով ստեղծել պատշաճ պայմաններ Ռուսաստանի Դաշնության տարածքում ԱՊՀ մասնակից պետությունների տարածքում կազմակերպված հանցավորության և հանցագործությունների այլ վտանգավոր տեսակների դեմ պայքարի համակարգման բյուրոյի գործունեության համար,

ղեկավարվելով 2003թ ապրիլի 25-ի՝ ԱՊՀ մարմինների պաշտոնատար անձանց և աշխատակիցների իրավական կարգավիճակի մասին Համաձայնագրի դրույթներով,

հաշվի առնելով, որ ԱՊՀ մասնակից պետությունների տարածքում կազմակերպված հանցավորության և հանցագործությունների այլ վտանգավոր տեսակների դեմ պայքարի համակարգման բյուրոյի Կանոնադրության համաձայն դրա գտնվելու վայրը հանդիսանում է Ռուսաստանի Դաշնության Մոսկվա քաղաքը,

համաձայնեցին ներքոնշյալի մասին.

Հոդված 1

Սույն Համաձայնագրի նպատակների համար ստորև նշված հասկացություններն ունեն հետևյալ նշանակությունը.

ԿՀՊԿԲ - ԱՊՀ մասնակից պետությունների տարածքում կազմակերպված հանցավորության և հանցագործությունների այլ վտանգավոր տեսակների դեմ պայքարի համակարգման բյուրո, մշտական գործող միջպետական մարմին է, նախատեսված կազմակերպված հանցավորության, ահաբեկչության, թմրամիջոցների և հոգեմետ նյութերի անօրինական շրջանառության և հանցագործությունների այլ վտանգավոր տեսակների դեմ պայքարի ԱՊՀ մասնակից պետությունների ներքին գործերի նախարարությունների և պետմարմինների արդյունավետ փոխգործակցության ապահովման համար,

 ԿՀՊԿԲ արխիվներ – ԿՀՊԿԲ-ին պատկանող` տեղեկատվություն պարունակող նամակագրություն, փաստաթղթեր, ներառյալ ձայնա- և տեսագրություններ, ֆոտոժապավեններ /լուսանկարչական ժապավեններ/ և տեղեկատվական այլ կրիչներ, 

գտնվելու պետություն – Ռուսաստանի Դաշնություն,

քաղաքացիական անձնակազմ – աշխատանքային պայմանագրի հիման վրա ԿՀՊԿԲ-ում որպես մասնագետ աշխատող անձինք (բացառությամբ վարչատեխնիկական անձնակազմի), 
Տնօրեն - ԱՊՀ մասնակից պետությունների տարածքում կազմակերպված հանցավորության և հանցագործությունների այլ վտանգավոր տեսակների դեմ պայքարի համակարգման բյուրոյի տնօրեն,

ԿՀՊԿԲ ունեցվածք – ԿՀՊԿԲ պաշտոնական օգտագործման համար փոխանցված կամ ձեռք բերված ցանկացած շարժական և անշարժ ունեցվածք, այդ թվում` Ռուսաստանի Դաշնության արժույթը և օտարերկրյա արժույթը, տրանսպորտային միջոցները, 

իշխանության մարմիններ – պետական իշխանության դաշնային մարմիններ, Ռուսաստանի Դաշնության սուբյեկտների պետական իշխանության մարմիններ,

ԿՀՊԿԲ տարածքներ – ԿՀՊԿԲ գործառույթների իրականացման համար օգտագործող շենքեր կամ շենքերի մասեր,

ԿՀՊԿԲ աշխատակիցներ – Տնօրեն, Տնօրենի առաջին տեղակալ, Տնօրենի տեղակալ, ստորաբաժանումների ղեկավարություն և աշխատակիցներ, նշանակված  են ԿՀՊԿԲ-ում պաշտոնների հաստիքներում և հանդիսանում են ԱՊՀ մասնակից պետությունների ներքին գործերի (ոստիկանության) մարմինների աշխատակիցներ,

ընտանիքի անդամներ – ԿՀՊԿԲ աշխատակիցների և քաղաքացիական անձնակազմի խնամքի տակ գտնվող և նրանց հետ մշտական բնակվող ամուսին (կին), անչափահաս երեխաներ և անձինք,

Հոդված 2

Ռուսաստանի Դաշնության տարածքում ԿՀՊԿԲ օժտված է իրավաբանական անձի իրավունքներով` առանց առևտրային գործունեություն իրականացնելու իրավունքի: Ռուսաստանի Դաշնության օրենսդրության համաձայն, իր լիազորությունների սահմաններում իրավունք ունի ունենալ կնիքներ, դրոշմակնիք, ձևաթղթեր, այլ անհրաժեշտ ատրիբուտներ /հատկանիշներ/, պայմանագրերով իրավունք ձեռք բերել և իր վրա վերցնել պարտավորություններ, դատարանում լինել հայցվոր և պատասխանող, տնօրինել իր դրամական միջոցները և բանկային հաստատություններում ունենալ հաշիվներ` այդ թվում արժույթային: 

Հոդված 3

Ռուսաստանի Դաշնության ներքին գործերի նախարարությունն ապահովում է ԿՀՊԿԲ-ի գործառույթների իրականացման համար անհրաժեշտ ծառայողական տարածքներով /շենքերով/, տրանսպորտային միջոցներով` գտնվելու պետության գործադիր իշխանության դաշնային մարմինների համար հաստատված նորմերով և կարգով: 

ԿՀՊԿԲ-ին տրամադրված ծառայողական շենքերի, տրանսպորտային միջոցների և այլ ունեցվածքի օգտագործման կարգն ու պայմանները սահմանվում են Ռուսաստանի Դաշնության ներքին գործերի նախարարության և ԿՀՊԿԲ միջև համաձայնության հիման վրա:

Հոդված 4

ԿՀՊԿԲ հաղորդագրությունները և նամակագրությունը ենթակա չեն գրաքննության: Սույն կանոնը տարածվում է ԿՀՊԿԲ կողմից ստացված կամ ուղարկված տպագիր, լուսանկարչական, տեսալսողական և տեղեկատվության այլ ձևերի վրա` անկախ դրանց փոխանցման ձևից: 
ԿՀՊԿԲ իրավունք է ընձեռված օգտվել տեղեկատվության փոխանցման գաղտնիությունն ապահովող սուրհանդակային և հաղորդակցման այլ հատուկ կապի տեսակներից` ոչ պակաս բարենպաստ կարգով և պայմաններով, քան օգտվում են գտնվելու պետությունում օտարերկրյա պետությունների դիվանագիտական ներկայացուցչությունները:
Հոդված 5

Գտնվելու պետության պետական մարմինների ներկայացուցիչները կարող են մուտք գործել ԿՀՊԿԲ տարածք և իրականացնել իրենց հանձնարարված գործողությունները միայն տնօրենի կամ իր պարտականությունները կատարող անձի համաձայնությամբ: Նման համաձայնություն չի պահանջվում հրդեհի կամ այլ արտակարգ իրավիճակների դեպքերում, որոնք պահանջում են անհապաղ գործողություններ:
ԿՀՊԿԲ տարածքը չի կարող ծառայել որպես ապաստան օրենքով հետապնդվող կամ օտարերկրյա պետությանը հանձնման ենթակա անձանց համար:
ԿՀՊԿԲ տարածքը չի կարող օգտագործվել այնպիսի նպատակների համար, որոնք անհամատեղելի են ԿՀՊԿԲ խնդիրների կամ գործառույթների հետ կամ վնասում են Ռուսաստանի Դաշնության անվտանգությանը, նրա քաղաքացիների և իրավաբանական անձանց շահերը:
Գտնվելու պետության իշխանության լիազոր մարմինները` ԿՀՊԿԲ հետ փոխգործակցված, ձեռնարկում են պատշաճ միջոցներ՝ պաշտպանելու ԿՀՊԿԲ տարածքները ապօրինի ամեն տեսակ ներխուժումներից և պատճառվող վնասներից:
ԿՀՊԿԲ գործառույթների իրականացման համար անհրաժեշտ պայմաններ ստեղծելու նպատակով, Տնօրենը սահմանում է ներքին կանոնակարգ:
Հոդված 6

ԿՀՊԿԲ ազատվում է Ռուսաստանի Դաշնության տարածքում գանձվող անմիջական և անուղղակի հարկերից, տուրքերից և այլ վճարներից, բացառությամբ ավելացված արժեքի հարկի և ակցիզային հարկերի, ինչպես նաև վճարների, որոնք գանձվում են որոշակի սպասարկումերի (ծառայությունների) համար:
ՌԴ տարածք ներմուծված և ԿՀՊԿԲ պաշտոնական օգտագործման համար նախատեսված գույքն ազատվում է մաքսատուրքերից, հարկերից և դրա հետ կապված գանձումներից` բացառությամբ պահեստավորման ծախսերի:
Նշված առարկաների և գույքի օգտագործումը՝ վաճառքի կամ երրորդ անձանց օգտագործման նպատակով փոխանցելու համար, առաջացնում է մաքսատուրքեր, տուրքեր և դրանց հետ կապված վճարումներ՝ գտնվելու պետության օրենսդրությանը համապատասխան:
Սույն Համաձայնագիրը կիրառվում է նաև ցանկացած նմանատիպ կամ էականորեն նույնական հարկերի նկատմամբ, որոնք կկիրառվեն սույն Համաձայնագրի կնքումից հետո` ի լրումն կամ առկա հարկերի փոխարեն:
Հոդված 7

Ռուսաստանի Դաշնության քաղաքացիներ չհանդիսացող և գտնվելու պետությունում մշտապես չբնակվող ԿՀՊԿԲ աշխատակիցները՝
ա. իրենց ծառայողական պարտականությունների իրականացման ընթացքում կատարած գործողությունների համար, ենթակա չեն գտնվելու վայրի դատական կամ վարչական մարմինների կողմից իրականցվող վարույթին, բացառությամբ`

- գույքային վնասի համար քաղաքացիական հայցի հարուցման դեպքերի,

- իրեն պատկանող կամ իր կողմից վարվող տրանսպորտային միջոցի մասնակցությամբ ճանապարհապարհատրանսպորտային պատահարի դեպքում,

- անձի կյանքի կամ առողջությանը հասցված վնասի համար, որն առաջացել է իր գործողության կամ անգործության հետևանքով,
բ. ազատվում են ԿՀՊԿԲ կողմից վճարած աշխատավարձի և այլ պարգևատրումների նկատմամբ, ֆիզիկական անձանց եկամուտների համար հարկի վճարումներից,

գ. իրենց ընտանիքի անդամների հետ միասին ազատվում են օտարերկրացիների մուտքի և հաշվառման սահմանափակումներից,

դ. ազատվում են գտնվելու պետության տարածք ներմուծված և պաշտոնական օգտագործման համար նախատեսված առարկաների և այլ գույքի համար մաքսատուրքերից, հարկերից և դրա հետ կապված այլ գանձումներից` բացառությամբ պահեստավորման ծախսերի:

Նշված առարկաների և գույքի օգտագործումը՝ վաճառքի կամ երրորդ անձանց կողմից օգտագործման համար փոխանցման նպատակով, առաջացնում է մաքսատուրքեր, հարկեր և դրանց հետ կապված գանձումներ՝ գտնվելու պետության օրենսդրությանը համապատասխան,

ե. ազատվում են գտնվելու պետության պետական պարտավորություններից,

զ. իրավունք ունեն ստանալ հայրենադարձության արտոնություններ, որոնցից օգտվում են միջազգային ճգնաժամերի ժամանակ Ռուսաստանի Դաշնությունում հավատարմագրված օտարերկրյա պետությունների դիվանագիտական առաքելությունների անդամները,

է. իրավունք ունեն ազատ տեղաշարժվել գտնվելու պետության տարածքով` հատուկ թույտվություն պահանջող օբյեկտների և վայրերի այցելության կանոնների պահմանման պայմանով:

ԿՀՊԿԲ աշխատակիցները և քաղաքացիական անձնակազմը` ի շահ իրենց կամ այլ անձանց, իրավունք չունեն զբաղվել առևտրային կամ որևէ այլ գործունեությամբ` բացառությամբ գիտական, ստեղծագործական և ուսումնական գործունեության:

Հոդված 9

Քաղաքացիական անձնակազմի աշխատանքային հարաբերությունները, նրանց կենսաթոշակային ապահովումը և սոցիալական ապահովագրության իրականացման կարգն ու պայմանները կարգավորվում են 2003 թվականի ապրիլի 25-ի՝ «Անկախ պետությունների համագործակցության մարմինների պաշտոնատար անձանց և աշխատակիցների իրավական կարգավիճակի մասին» Համաձայնագրով:

Հոդված 10

ԿՀՊԿԲ աշխատակիցների և քաղաքացիական անձնակազմի ընտանիքների անդամները, որոնք չեն հանդիսանում գտնվելու պետության քաղաքացի և մշտական չեն բնակվում այնտեղ, գտնվելու պետության օրենսդրության համաձայն, օգտվում են գտնվելու պետության տարածքում կրթական գործունեություն իրականացնող կազմակերպություններում նախադպրոցական, միջնակարգ /լրիվ/ ընդհանուր կրթություն ստանալու իրավունքից:

ԿՀՊԿԲ աշխատակիցները և քաղաքացիական անձնակազմը հարգում են գտնվելու պետության ինքնիշխանությունը և օրենսդրությունը, չեն կատարում գործողություններ, որոնք վնասում են Ռուսաստանի Դաշնության, նրա քաղաքացիների և իրավաբանական անձանց իրավունքները և օրինական շահերը:

Սույն Համաձայնագրով նախատեսված առավելությունները և արտոնությունները տրվում են ոչ թե ի շահ առանձին անձանց, այլ իրենց գործառույթներն արդյունավետ և ազատ կատարելու համար:  

Հոդված 12

Գտնվելու պետությունը սահմանված կարգով ապահովում է Ռուսաստանի Դաշնության քաղաքացի չհանդիսացող և մշտապես այնտեղ չբնակվող ԿՀՊԿԲ աշխատակիցների և քաղաքացիական անձնակազմի հավատարմագրումը:

Գտնվելու պետությունը, Ռուսաստանի Դաշնության քաղաքացի չհանդիսացող և մշտապես այնտեղ չբնակվող ԿՀՊԿԲ աշխատակիցներին և քաղաքացիական անձնակազմին տրամադրում է սույն Համաձայնագրով նախատեսված` վերջիններիս արտոնություններն ու անձեռնմխելիությունը հաստատող վկայականներ:
Ռուսաստանի Դաշնությունը ԿՀՊԿԲ աշխատակիցներին և քաղաքացիական անձնակազմին իրավունք է ընձեռում մուտք գործելու պետության պետական իշխանության մարմինների շենքեր` համաձայն նրանցում գործող անցագրային ռեժիմի կանոնների:

ԿՀՊԿԲ գտնվելու պետության իշխանության մարմինների ներկայացււցիչների համար սահմանում է նմանատիպ ռեժիմ՝ անձը հաստատող փաստաթղթերով իր ծառայողական տարածքներ մուտք գործելու համար:

ԿՀՊԿԲ գործունեությունն ապահովող ծախսերը կատարվում են Անկախ պետությունների համագործակցության անդամ պետությունների մասնաբաժինների հաշվին՝ Անկախ պետությունների համագործակցության մարմինների միասնական բյուջեից:

Կողմերի համաձայնությամբ սույն Համաձայնագիրում կարող են կատարվել փոփոխություններ և լրացումներ, որոնք ձևակերպվում են առանձին արձանագրություններով:

Սույն Համաձայնագրի դրույթների կիրառման և մեկնաբանման հետ կապված վեճերը և հարցերը լուծվում են Կողմերի միջև խորհրդակցությունների միջոցով:

Ռուսաստանի Դաշնության տարածքում ԿՀՊԿԲ գործունեության դադրեցման դեպքում, սույն Համաձայնագրի գործողությունը դադարեցվում է, գույքային և ոչ գույքային այն իրավական հարաբերություններից բխող բոլոր հարցերի կարգավորումից ոչ ուշ քան վեց ամիս հետո, որոնց մասնակիցն է հանդիսանում ԿՀՊԿԲ: 

Սույն Համաձայնագիրն ուժի մեջ է մտնում գտնվելու պետության կողմից` համաձայնագրի ուժի մեջ մտնելու համար անհրաժեշտ ներպետական ընթացակարգերի կատարման մասին գրավոր ծանուցումը Անկախ պետությունների համագործակցության Գործադիր կոմիտեի կողմից ստանալու ամսաթվից:

Կատարված է                         քաղաքում                թվականի __________-ին, ռուսերեն լեզվով` երկու օրինակից: Մեկը պահվում է Ռուսաստանի Դաշնության Արտաքին գործերի նախարարությունում, մյուսը` Անկախ պետությունների համագործակցության Գործադիր կոմիտեում, որն էլ վավերացված պատճենը կուղարկի Անկախ պետությունների համագործակցության յուրաքանչյուր անդամ պետության:

	Ռուսաստանի Դաշնության
կողմից՝
	Անկախ պետությունների Համագործակցության կողմից՝


